
近期馬房手足稱羅富全係羅
神，點解有呢個朵，當然與成
績好有關，佢師父叫蔡神，睇
嚟宜家佢開倉成績咁好，可以
話盡得蔡神真傳，所以班手足
都改稱佢係羅神。羅神上次日
賽斷咗連勝八日纜，估唔到夜
賽又爆隻「紅褲精神」駁番呢

條勝纜，呢隻馬大家仲記唔記得，季初
由田泰安騎嗰次，曾經捧到三點五倍大
熱門，到開跑才回番上四倍半，嗰劑幕
後經已有信心，奈何贏唔出，呢次用巴
度跑，變成三十幾倍馬，呢次可以話本
利歸還，當然，最開心仲係羅神，起碼
向幕後交代咗，唔使擔心季初落重飛搏
失而令幕後對佢失信心。羅神贏完隻
「紅褲精神」，翌日即喺馬會會所訂自
助餐，慰勞馬房上下手足，呢個倉今季
成績咁好，馬房士氣高昂當然係成功因
素，而呢次跑番日馬，羅神又有數胡籌
碼喺手，呢隻就係「魅力知寶」。上賽
由韋達披甲出戰千四米，放到終點前一

步至俾郭能隻「放眼量」啄贏，講真韋達已騎
得好好，但都頂唔住隻「放眼量」，不過一向
好少換人嘅羅富全，呢次「魅力知寶」再出，
就換上雷神，咁即係講上次得亞軍末令倉主滿
意。小道消息所得，上次「魅力知寶」排外檔
韋達唔用留前鬥後戰術，改帶頭跑，結果衰收
尾，呢隻馬上季贏千四米係留住衝一段，但上
賽韋達行險着失手，
結果冇埋個帥權，雷
神真有運，抽個二
檔，相信到時可利用
走內守好位，慳住入
直路衝，發揮呢隻馬
最佳威力補中，今次
雷神可以話冷手執個
熱煎堆。

孖寶：一至十場
四重彩：一至十場
第一口孖Ｔ：三、四場
第二口孖Ｔ：六、七場
第三口孖Ｔ：九、十場
三Ｔ：四、五、六場
三寶：八至十場
六環彩：五至十場

Ｂ眼罩

周日在沙田馬場編跑八草兩泥共十場日馬賽事，草
地採用Ｂ跑道，賽道模式較利前置守好位，上季至今在
此跑道成績最好之練馬師是大摩，有十五場頭馬，騎
師是莫雷拉，有十七場頭馬；泥地成績最好之練馬師
是蔡約翰，有十四場頭馬，騎師是莫雷拉，有廿三
場頭馬。頭場下午一時正開跑。田泰安停賽，蔣
嘉琦、蘇狄雄、黎海榮和黃皓楠養傷，賴維銘延遲

停賽，巫斯義客串今次賽事。三Ｔ與六環彩無累積。

第五班、一六五○米（泥地）。
「喜之星」剛於田草千六米開齋，

但取得保護權後，今仗卻轉爭泥地，其實
開季前曾勝出泥閘，相信早已為今戰作
好準備。「勁伶利」上仗同程放入亞席，
所負僅短馬頭位，出王牌強配雷神必再
拚。「有衝勁」近三仗在四班同程跑獲三
至五名，今次重返五班對手減弱可坐正。
「跑出彩虹」剛戰沿途三疊望空都跑第
四，確認狀態已勇，增程更合有冷味。
「雄獅動力」前仗濕慢泥都追入三甲，上
仗末段受困不足據，增程可見真章。

第四班、一八○○米（泥地）。
「埼豐」今季在谷草一哩四戰三

勝，勢成為徐雨石馬房的招牌馬，今仗竟
然出動王牌轉跑泥地賽，必不會無的放
矢。「雄心速龍」今季熱身一仗後，剛戰
跑獲亞軍，六歲馬漸入佳境，轉場要防。
「榮冠大道」上季尾曾於同班同程取得連
捷，實力有保證，抖夠後劍指今仗。「飛
馬再威」過去試泥閘曾經有走勢，同父系
馬亦曾勝此場地，半冷要留意。「靚加
加」轉跑泥地後六戰獲兩冠一季一殿，出
王牌跑千八米，可介入戰團。

第四班、一四○○米（草地）。
「魅力知寶」今季轉投羅廄後，兩

戰獲一亞一季，跟前跑末段都唔斷韌力有
所增長，幕後當旺有權憑此駒增添頭馬。
「放眼量」四歲馬大熟大勇，近兩仗在同
程取得一冠一亞，乘勇再戰難小覷。「妙
力之城」剛於同程後上勁追獲第五名，試
馬味濃，捲土重來屬一路奇兵。「電子大
師」今季首戰採用跟前跑法取勝，上仗留
後跑未必合適，增程可吼。「鑽飾傳奇」
前仗憑檔利贏同程，但剛戰排大外檔都

近，路合有權推翻一切。
第三班、二○○○米（草地）。
「非常堅」上季尾曾經兩勝同程，

經常可以憑主動跑法賺形勢，例如上仗就
於田草千八米放入冷位，路合穩位望贏。
「蓮花巨星」今季轉投麥菲文馬房後，三
戰獲一亞兩殿，越戰越勇可爭入圍。「安
荃」暑期由羅富全接手，今季兩戰取得一
亞一季，演出回穩可加入考慮。「鈦金
剛」近兩仗田草千六米排外檔仍能入位，
反映狀態回勇，出戰勝途可重振聲威。
「華麗再現」上仗不留而放，落敗賽績可
以抹去，今仗轉場縮程隨時現真身。

達羅素三甲好穩陣
第二班、一八○○米（草地）。
「達羅素」上季剛轉四歲已經勝出

同班同程，現時四歲尾理應再進一步，季
內兩戰取得一亞一季，捲土重來可補中。
「嘉應之友」今季不停轉場地，上仗泥地
排外檔敗不足據，轉跑田草可變身。「英
明神駒」屬演出反覆之輩，但畢竟轉五歲
已取兩捷，熱身兩仗隨時爆得。「線路勇
駒」季內兩戰均於三班負頂磅跑近，今次
刻意跑二班負輕磅，要防。

國際二級賽、二○○○米、馬會盃
（草地）。「明月千里」上季首戰

跑第六，接戰跑二千補中，今季部署相同
可重溫舊夢。「創世紀」上仗初跑級際賽
後上掄元，初次顯露真正實力，增程二百
米更妙。「馬克羅斯」剛戰千八米放得急
都獲亞軍，已試準氣量，初跑二千穩入前
列。「大雄圖」上季曾於皇太后盃二千四
百米上名，氣量不成疑問，勝後增程仍然
有力突擊。

國際二級賽、一二○○米、馬會短
途錦標（草地）。「紅衣醒神」評

分全場最高，但今仗反而受讓磅其實好着
數，上仗在此程擊敗過不少今次同場對
手，有力乘勝追擊。「幸運如意」乃上屆
此項錦標亞軍，上仗取道內欄未算衝得順
致敗，值得再俾機會。「華恩庭」剛戰早
段留得後，但末段時間全場最快跑獲季
軍，計死數三甲穩。「翩翩」上仗全程三
疊望空都輸近，實力仍未止步，捲土重來
際遇好可入圍。「新力風」乃上季此盃盟
主，剛戰無故大敗可能因被碰撞，提防會
由蟲變龍。

國際二級賽、一六○○米、馬會一
哩錦標（草地）。「美麗傳承」今

季兩戰均以慢步速爆冷得手，今仗同場採
用放頭跑法對手不多，形勢依然有利，提
防會照辦再煮碗。「美麗大師」上仗於慢
步速賽事蝕跑法，兼且負頂磅不利，今減
輕五磅可發難。「喜蓮獎星」剛戰淪為副
車，臨場屬大冷門身分敗不足據，熱身後
隨時郁手。「四季旺」季內兩戰非冠即
亞，上仗初跑級際賽大熱獲亞，增程更合
三甲材。「縱橫大地」季初遠征失手，上
仗回港首戰大敗志在回氣性質，熱身後可
重新出發。

第三班、一四○○米（草地）。
「豈等閒」今季轉投羅富全馬房

後，兩戰獲一冠一季，其中上仗同程輕勝
半馬位，復課操足試閘掄元，可再省招
牌。「勝利專家」季內五戰三度上名，剛
戰泥地排大外檔尚且追近，轉場要小心。
「快利」上仗口部有血陣前退出，但翌日
已可彈草閘可見問題不大，配腳材。「飛
星凱旋」今季首戰在谷草千二米追得好，
熱身後轉爭田草勝途，要留神。「揮闖」
季內首戰延續上季尾銳氣，在同程跑獲殿
軍，熱身後操好可起作用。

京京千里二班照贏
第二班、一二○○米（草地）。
「京京千里」今季首戰負頂磅仍輕

勝一馬位，可見質素根本遠勝對手，復課
試閘輕鬆掄元，升班減磅爭勝條件齊備。
「好吉利」為此場另一匹新勝馬，上仗谷
草輕勝，今次升班兼轉場仍可一爭。「爭
分奪秒」首季四捷技驚四座，開操後三度
試閘獲冠亞季各一，落班夠惡。「真好
彩」上場臨場票如雨下落敗，幕後應有
損失，匆匆返勝途擺明想收復前失。「活
力小駒」季內兩戰反覆試準後勁，今仗重
返田草更利後追，可左右大局。

喜之星喜之星埼豐埼豐非常堅非常堅

監場董事：周永健、李美度士
跑 道：草地B、泥地
三Ｔ及六環彩多寶：無
停賽騎師：田泰安
客串騎師：巫斯義
養傷騎師：蔣嘉琦、蘇狄雄、黎海榮、黃皓楠
第十場③喜悅繽紛排位後退出，由彩福補上。

沈集成馬房「四季旺」，上季取
得三捷，兼且在四歲馬系列賽一再
跑得接近，尤其在路程略為嫌長的
二千米打吡得殿軍，確認實力強
勁，今季此駒雖然在一班起步，但

首戰立即輕勝，剛轉
五歲立即交出好成

績，上仗初跑國際三級賽，於千四
米慶典盃追獲亞軍，末段造廿二秒
二九全場第二快，在慢步速賽事
中，成為直路上改變名次最多的馬
匹之一，表現出色。既然「四季

旺」不斷進步，今仗再進一步挑戰
國際二級賽馬會一哩錦標，屬出戰
國際賽之前最佳試金石，到底馬兒
是否具備一哩皇者的實力，今次將
揭開底牌，
鬥志如虹值
得留意。

四季旺鬥志十足十


